
ЕSHAXS O‘ZINI O‘ZI 

FAOLLASHTIRISHI 
TUSHUNCHASINING ILMIY 

MOHIYATI

Qurbonboyev	Azimbek	Nazirboy	o‘g‘li
Psixologiya fanlari bo‘yicha falsafa doktori (PhD),

Nizomiy	nomidagi	Toshkent	davlat	pedagogika	universiteti,
“Psixologiya” kafedrasi dotsenti v.b.

Annotatsiya:	Maqolada	shaxs	o‘zini	o‘zi	faollashtirishning	mazmun-mohiyati,	uning	tarkibiy	komponentlari,	mexanizmlari	
hamda namoyon bo‘lishiga doir xorij olimlarining ilmiy izlanishlarining tahlillari keltirilgan. Ayniqsa, o‘zini o‘zi faollashtirish 
tushunchasiga	nisbatan	xorij	olimlari	tomonidan	ilgari	surilgan	ta’riflarning	mohiyatlari	tahlil	qilingan.	Shuningdek,	shaxs	
faoliyatida o‘zini o‘zi faollashtirishning asosiy mezon va vositalari ko‘rsatib berilgan.

Kalit so‘zlar:	o‘zini	o‘zi	faollashtirish,	gumanistik	yo‘nalish,	o‘zini	ro‘yobga	chiqarish,	o‘z-o‘zini	kamol	toptirishi,	shaxsning	
ijodiy intilishi, o‘zini o‘zi bilish, o‘zini o‘zi boshqarish, hayot yo‘lini to‘g‘ri tanlay olish; dunyoqarash; hayot tarzi; biologik 
motiv, ijtimoiy motiv, o‘zini o‘zi rivojlantirish.
Abstract:	The	article	provides	an	analysis	of	the	content	of	self-activation,	its	components,	mechanisms	and	manifesta-
tions	of	scientific	research	of	foreign	scientists.	In	particular,	the	essence	of	the	definitions	put	forward	by	foreign	scholars	
in	relation	to	the	concept	of	self-activation	is	analyzed.	It	also	shows	the	main	criteria	and	means	of	self-activation	in	the	
activities of the individual.

Key words:	self-activation,	humanistic	orientation,	self-realization,	self-improvement,	creative	aspiration	of	the	person,	
self-knowledge,	 self-management,	ability	 to	choose	 the	 right	way	of	 life;	worldview;	 lifestyle;	biological	motive,	 social	
motive,	self-development.
Аннотация:	 В	 статье	 представлен	 анализ	 содержания	 самоактивации,	 ее	 компонентов,	 механизмов	 и	 прояв-
лений	научных	исследований	зарубежных	ученых.	В	частности,	анализируется	сущность	определений,	выдви-
нутых	зарубежными	учеными	в	отношении	концепции	самоактивации.	Также	показаны	основные	критерии	и	сред-
ства	самоактивации	в	деятельности	человека.

Ключевые слова:	самоактивация,	гуманистическая	направленность,	самореализация,	самосовершенствование,	
творческое	стремление	человека,	самопознание,	самоуправление,	умение	выбирать	правильный	образ	жизни;	
мировоззрение;	образ	жизни;	биологический	мотив,	социальный	мотив,	саморазвитие.

O‘zini	o‘zi	 faollashtirish	psixologiyadagi	gumanistik	yo‘nalishning	asosiy	elementlaridan	biri	hisoblanadi.	
O‘zini o‘zi faollashtirish fenomeni va tabiati, uning inson hayoti va faoliyati davomida namoyon bo‘lish xususi-
yatlariga	doir	qarashlar	turli	xorij	falsafiy	va	psixologik	yo‘nalishlar	vakillarining	fikrlariga	amaliy	jihatdan	mos	
keladi	(K.	Goldshteyn,	A.	Maslou,	K.	Rodjers,	J.-P.	Sartr,	V.	Frankl,	G.	Ollport	va	boshqalar).	

Xorij	psixologiyasidagi	shaxsning	o‘zini	o‘zi	faollashtirish	g‘oyalari	asosida	quyidagi	holatlar	mavjud.	Har	
bir inson alohida holda yagonadir. Yagona (betakror)lik vaqtning har onida o‘zining o‘ziga xosligini anglash 
qobiliyati bilan belgilanadi. Inson hech qachon barqaror emas, u doimiy ravishda shakllanish jarayonida bo‘ladi. 
Insonni	o‘rganish	va	tushunish	asosi	–	bu	subyektiv	tajriba,	ya’ni	nazariy	tuzilish	va	tashqi	xulq-atvor	bevosita	
tajriba va uning yagona mohiyatiga nisbatan uni kechirayotgan kishi uchun ikkilamchi hisoblanadi. Inson mohi-
yatining o‘zi uni doimiy ravishda shaxsiy rivojlanish, ijodkorlik va o‘zidan qoniqish tomon harakatlantiradi. Shu 
nuqtayi nazardan insonlar o‘z hayotlarining faol yaratuvchilari hisoblanadi. 

“O‘zini	o‘zi	faollashtirish”	atamasi	ilk	bor	ilmiy	kategoriya	sifatida	K.	Goldshteyn	(1939)	tomonidan	kiritilgan.	
U	 o‘zining	 kognitiv	 reabilitatsiya	 nazariyasiga	 asoslanib,	 patsient	 (bemor)	 shaxsi	 mazmunida	 simptomlarni	
ko‘rib chiqishni taklif etgan. U miya jarohatlari bilan og‘rigan bemorlar xulqidagi bir qator o‘zgarishlarni “o‘zini 
o‘zi	faollashtirish”	va	“o‘zini	o‘zi	namoyon	qilish”	tushunchalari	bilan	tushuntirgan.	K.	Goldshteynga	ko‘ra,	“o‘zini	
o‘zi faollashtirish” tananing jarohat ta’siri ostida qayta qurishga qobilligini ifodalaydi” [1]. Uning ta’kidlashicha, 
o‘zini o‘zi faollashtirish tananing yagona va asosiy motivi bo‘lib, butun organizm o‘zini ro‘yobga chiqarishi, 
rivojlanishi,	o‘zini	o‘zi	kamol	toptirishi,	shaxsning	ijodiy	intilishi	uchun	asosi	bo‘luvchi	xususiyati	sifatida	xizmat	
qiladi. 

Maslou	bo‘yicha,	o‘zini	o‘zi	faollashtirish	–	bu	insonning	o‘zi	xohlagan	va	bo‘lishi	mumkin	bo‘lgan	shaxsga	
aylanishi.	O‘zini	o‘zi	faollashtirish	–	bu	shaxsning	iste’dod	va	qobiliyatlarini	to‘laligicha	namoyon	etish;	bu	shaxs-
ning yashirin ijodiy imkoniyatlarini yuzaga chiqarishidir; har bir inson qobiliyat va iste’dodga ega [3].

O‘zini o‘zi faollashtirishtirgan shaxslar mavjud, ularning xususiyatlari quyidagilar:

● o‘zining yashirin ijodiy imkoniyatini ro‘yobga chiqarishga intilish;

● ezgulik;

●	 falsafiy	do‘stona	hazil-mutoyiba	hissi;

● o‘z-o‘zini to‘g‘ri baholash;

● tashqi kechinmalar tajribasi.

O‘zini o‘zi faollashtirishga erishish yo‘llari:

● o‘ziga va o‘zini o‘zi bilishga befarq bo‘lmaslik;

● o‘zining ichki olami bilan “o‘zini o‘zi tuzata olish”;

●	 o‘zini	o‘zi	boshqarishga	qobillik	–	o‘zini	boshqara	bilish;

● hayot yo‘lini to‘g‘ri tanlay olish;

● o‘z hayot yo‘li uchun, o‘zining tabiiy shakllanishi uchun mas’uliyatni zimmasiga ola bilish;

●	 o‘zini	o‘zi	qaror	toptirishga	nisbatan	dunyoqarash,	hayot	tarzi	sifatida	munosabat	bildirish.

O‘zini	o‘zi	faollashtirish	–	bu	insonning	o‘zi	ichki	imkoniyatlarini	amalga	oshirish	yo‘lida	o‘z	ustida	doimiy	
ishlashidir.

K.	Rodjers	butun	xulq-atvorni,	o‘zi	qaror	toptirishga	intilish	deb	nomlagan,	qandaydir	motiv	bilan	ruhlanti-
rilishi va boshqarilishi haqidagi farazni ilgari surdi. U “shaxsni saqlash va rivojlantirish uchun o‘z qobiliyatlarini 
rivojlantirishga tananing o‘ziga xos intilishini” o‘zida ifoda etadi [7].	K.	Rodjers	nazariyasining	asosiy	mazmunida	
o‘zini	o‘zi	faollashtirishga	intilish	–	bu	insonning	to‘laqonli	ishlay	oladigan	shaxsga	aylanish	maqsadida	butun	
umri davomida o‘z ichki yashirin imkoniyatlarini amalga oshirish jarayonidir. Bunga erishishga urinib, inson 
mohiyat, qidiruv va hayajonlarga to‘la umrini yashab boradi. 

G.	Ollport	nazariyasiga	ko‘ra,	shaxs	o‘zida	“yadrosi	inson	“Men”idan	iborat	bo‘lgan	rivojlanib	boruvchi	va	
ochiq	psixofiziologik	tizimni”	namoyon	etadi	[5]. Bu tizimning o‘ziga xos xususiyati shaxs o‘z hayotiy ichki imkoni-
yatlarini	yuzaga	chiqarishga,	o‘zini	o‘zi	faollashtirishga	intilishidir.	G.	Ollport	fikricha,	shaxs	o‘zining	namo	yon	
bo‘luvchi	sifatlarida	biologik	motivlardan	ko‘ra,	ijtimoiy	motivlarga	ko‘proq	amal	qiladi	va	bunga	asoslanib,	turli	
tipdagi	 odamlar	 yo‘naladigan	madaniy	 qadriyatlarning	 tadrijiyligini	 eksperimental	 o‘rganishga	 kirishdi.	 Shu-
ningdek,	G.	Ollport	biologik	asosda	paydo	bo‘ladigan	motivlar	keyinchalik	unga	bog‘liq	bo‘lmay	qoladi	va	mus-
taqil tarzda ishlay boshlaydi degan qarashni ilgari suradi [8].

B.	S.	Bratus	shaxsdagi	o‘zini	o‘zi	faollashtirishga	intilishni	“inson	psixikasining	yaratuvchan	ijodiy	faolligi,	
uning ham ijtimoiy jamoat jarayonlari, ham o‘zini rivojlantirishga xayoliy ta’siri” sifatida ko‘rib chiqadi [4].

Psixologiya	va	pedagogikada	A.	G.	Asmolov,	P.	I.	Pidkasistiy,	V.	I.	Slobodchikov,	L.	M.	Fridman	va	bosh-
qalar	o‘zini	o‘zi	faollashtirish	nazariyasini	rivojlantiradilar.	V.	I.	Slobodchikov	va	Y.	I.	Isayev	falsafiy-antropologik	
jihatdan	 inson	shaxsini	personallashgan,	o‘zgalar	orasida,	boshqalar	uchun,	va	shu	holatdagina,	o‘zi	uchun	
o‘zini o‘zi anglagan o‘zlik sifatida ko‘radilar. Bu ma’noda o‘zini o‘zi faollashtirish insonning o‘z hayotiy faoliyati 
subyektiga aylanish jarayoni bo‘lib, odamlarning jamiyatda birgalikda yashash tarzini boshqaruvchi insoniy 
faoliyatning me’yor va usullarini, umumiy yashash qoidalarini, asosiy mazmun va qadriyatlarni o‘zlashtirishni 
talab	etadi.	U	o‘zligini	haqiqiy,	to‘liq	ma’noda	tushunish	–	haqiqiy	olamda	uning	ideal,	yaqqol	anglangan	tur-
mush zaruratini ko‘ra bilish demakdir. Bu haqiqiy ma’naviy reallikni anglashgina insonga o‘zlikni ko‘chirish sifa-
tidagi o‘z subyektiv ro‘yosini ochish imkonini beradi [6]. 

O‘zini o‘zi faollashtirishni o‘rganishdagi eng yangi urinishlar tadqiqotchilar qiziqishining muammoli-ziddiyatli 
vaziyatlarda	ijobiy	yechimi	o‘ta	qiyin	yoki	 ilgari	o‘zlashtirilgan	xulq-atvor	qoliplari	asosida	imkonsiz	bo‘lganda	
ham yuzaga keladigan o‘zini o‘zi faollashtirishning oraliq holatlarini o‘rganish bilan qo‘shilib ketishiga bog‘liq. 
O‘zini o‘zi faollashtirish, shuningdek, o‘z ichki yashirin imkoniyatlarini muntazam ravishda ochish jarayonini 
o‘zida ifodalaydi. Bu o‘z qobiliyatlari va aqlini hamda “faoliyatini o‘zing qilmoqchi bo‘lgan ishni yaxshi bajarish 
uchun” qo‘llashni anglatadi [2].

O‘zini o‘zi faollashtirish insonning umri davomidagi tanlovlarning har bir yechimi to‘g‘riligi bilan ta’minla-
nadi. Har bir hayotiy tanlov inson shaxsiy rivojlanishi yoki qulashi tomon bir qadamga ilgari suradi.

ЕO‘zini	o‘zi	faollashtirish	–	bu	o‘z	rivojlanishi	doirasidagi	yo‘nalishda	harakat	qiluvchi	inson	hayotiy	tanlovla-

rining	rivojlanib	boruvchi	natijalaridir.	“O‘zini	o‘zi	faollashtirish	–	bu	jarayon,	u	shuni	nazarda	tutadiki,	har	safar,	
tanlov	qilayotganda,	biz	halol	bo‘lib	qolishga,	yolg‘on	gapirmaslikka	nima	munosibroq,	o‘g‘irlikdan	ko‘ra,	o‘g‘ir-
lamaslik	halolroq	ekanligini	 tanlaymiz,	yoki	umumlashtirib,	–	qarshimizda	 turgan	har	bir	 tanlovni	biz	shaxsiy	
rivojlanishimiz foydasiga amalga oshiramiz” [3].

Xulosa qilib aytganda, o‘zini o‘zi faollashtirishni shaxsning o‘zini o‘zi rivojlantirish, uning “ichkaridan” 
shaxsiy o‘sishi jarayoni, insonning hayot strategiyasini, qadriyatlar tadrijiyligini qurish, hayot mohiyatini 
anglashga	qaratilgan	o‘z	shaxsiy	hayotiy	faoliyati	subyektiga	aylanish	 jarayoni	sifatida	ta’riflash	mumkin.	Bu	
esa, o‘z navbatida, shaxs o‘z hayot yo‘li va kasbiy faoliyatida oqilona yo‘lni tanlash, rejalashtira olish malakasini 
rivojlanishiga olib keladi. Shu bois, shaxs har qanday faoliyatda bo‘lishidan qat’iy nazar, doimiy ravishda o‘zini 
o‘zi faollashtirib borishi zarurligini his qilishi lozim. 

